
1. Hoe sou jou lewe lyk as jy jou toekoms kon voorspel het?

2. Wat is die beginsel van die begin?

a) Die begin lê die fondasie.

Matteus 7:24-27 (NLV) 24”Elkeen wat na my woorde luister en 

daarvolgens handel, is soos ’n verstandige persoon wie se 

huis op rots gebou is. 25Al val daar ’n stortbui, en al kom die 

vloedwater af, en al woed daar stormwinde teen die huis, sal dit 

nie inmekaarstort nie, want sy fondament is stewig op die rots 

vas. 26Maar elkeen wat na my woorde luister en dit nie doen 

nie, sal wees soos ’n dwaas wie se huis op die sand gebou is. 
27Wanneer daar ’n stortbui val, en die vloedwater afkom, en die 

stormwinde waai, sal daardie huis heeltemal inmekaarstort.”

b) Die begin is baie belangrik, maar dit is nie die einde nie!

Sagaria 4:6-10 (AFR83) 6Toe sê hy vir my: ”Hier is die boodskap 

van die Here aan Serubbabel: Nie met mag en krag sal jy slaag 

nie, maar deur my Gees, sê die Here die Almagtige.” 7Selfs 

die grootste berg sal voor Serubbabel ‘n gelykte word. As 

Serubbabel die laaste klip van die tempel op sy plek sit, sal die 

mense roep: ”Mooi, mooi!” 8Daarna kom die woord van die Here 

tot my: 9Serubbabel se hande het hierdie tempel se fondamente 

gelê, sý hande sal dit klaar bou. Dan sal julle weet dat die Here 

die Almagtige my na julle toe gestuur het. 10Moenie die dag van 

klein dingetjies gering ag nie. Die mense sal bly wees wanneer 

hulle sien Serubbabel gaan aan met die bouwerk.

Wyse mense weet dat die lewe ’n reis is en dat jou rigting 

die beste voorspelling van jou eindbestemming is.

3. Wat maak dat die toekoms onvoorspelbaar is?

Romeine 8:5-9 (NLV) 5Die mense wat deur hulle sondige natuur 

gedomineer word – hulle gedagtes word oorheers deur sondige 

dinge. Maar dié wat deur die Gees beheer word – hulle gedagtes 

is vol van die dinge wat die Gees gelukkig maak. 6As jou sondige 

natuur jou denke oorheers, lei dit tot die dood. Maar as die Gees 

jou denke oorheers, beteken dit vir jou ware lewe en vrede. 7Want 

die sondige natuur is altyd vyandig ingestel teenoor God. Dit 

rebelleer teen God se wet, want dit is in sy aard. 8Dit is waarom 

die mense wat deur hulle sondige natuur beheer word, God nooit 

gelukkig kan maak nie. 9Maar julle word nie deur julle sondige 

natuur beheer nie. Julle word beheer deur die Gees omdat die 

Gees van God in julle woon. Onthou, iemand wat nie die Gees 

van Christus het nie, is nie een van sy mense nie!

4. Waarmee moet jy begin?

Romeine 8:18-21 (NLV) 18Ek weet vir seker dat ons huidige lyding 

hoegenaamd nie vergelyk kan word met die heerlikheid waarmee 

God ons gaan verras nie. 19Die skepping smag na daardie dag 

wanneer God sy kinders openlik bekend sal stel.
20-21Want teen sy wil is die ganse skepping in ’n sinnelose 

kringloop van aftakeling vasgevang as gevolg van God se straf 

op die eerste mense se ongehoorsaamheid. Die ganse skepping 

sien uit na die dag wanneer dit ook self van die slawediens aan 

hierdie verganklikheid bevry sal word en deel sal kry aan die 

heerlike vryheid van God se kinders.

Romeine 8:27-28 (NLV) 27Dié God wat die dieptes van elke 

hart deurgrond, weet wat die Gees in die oog het – dat Hy in 

harmonie met God se wil vir die gelowiges intree. 28En ons weet 

dat God alles ten goede laat saamwerk vir hulle wat Hom liefhet, 

hulle wat geroep is volgens sy doel vir hulle lewe.

